
TAʼLIM SIFATINI BAHOLASHNING XALQARO TAJRIBASI VA UNI JORIY ETISH 

 

МЕЖДУНАРОДНЫЙ ОПЫТ ОЦЕНКИ КАЧЕСТВА ОБРАЗОВАНИЯ И ЕГО 

ВНЕДРЕНИЕ 

 

INTERNATIONAL EXPERIENCE IN ASSESSING THE QUALITY OF EDUCATION 

AND ITS IMPLEMENTATION 

 

                                                     Ibragimova Gulnozaxon Sayidmurodovna 

                  Andijon davlat texnika instituti “Iqtisodiyot” kafedrasi katta oʻqituvchisi 

 

Annotatsiya 
Ushbu maqola umumiy oʻrta taʼlim maktablarida taʼlim sifatini baholashning xalqaro tajribasini 

oʻrganishga bagʻishlangan. Shuningdek, maqolada xalqaro tajribani Oʻzbekiston maktablarida joriy 

etish imkoniyatlari, zamonaviy baholash metodlarini integratsiya qilish yoʻllari va taʼlim sifatini 

oshirishga qaratilgan tavsiyalar keltirilgan. Tadqiqot natijalari taʼlim boshqaruvi va oʻquv jarayonini 

takomillashtirishga xizmat qiladigan strategik yondashuvlarni ishlab chiqishda amaliy ahamiyatga 

ega. 

Kalit so‘zlar: Taʼlim sifati, baholash tizimi, xalqaro tajriba, PISA, TIMSS, taʼlim boshqaruvi, 

innovatsion metodlar. 

 

Данная статья посвящена изучению международного опыта оценки качества 

образования в общеобразовательных школах. Также в статье рассматриваются возможности 

внедрения международного опыта в школах Узбекистана, пути интеграции современных 

методов оценивания и приводятся рекомендации, направленные на повышение качества 

образования. Результаты исследования имеют практическое значение для разработки 

стратегических подходов, способствующих совершенствованию управления образованием и 

учебного процесса. 

Ключевыеслова: Качество образования, система оценивания, международный опыт, 

PISA, TIMSS, управление образованием, инновационные методы. 

 

This article is devoted to the study of international experience in assessing the quality of 

education in general secondary schools. It also examines the possibilities of implementing 

international practices in schools of Uzbekistan, ways of integrating modern assessment methods, 

and provides recommendations aimed at improving the quality of education. The research findings 

have practical significance for developing strategic approaches that contribute to the improvement of 

education management and the teaching-learning process. 

Keywords: Education quality, assessment system, international experience, PISA, TIMSS, 

education management, innovative methods. 

 

Jahonda ta’limning sifatiga yoʻnaltirilgan shakllarini ijtimoiy buyurtma va istiqbolli mehnat 

bozori talablari asosida diversifikatsiyalash, modernizatsiyalashgan oʻqitish modellarini fan va ishlab 

chiqarish bilan uygʻunlashtirish, ta’lim sifatini boshqarish nazariyasi va metodologiyasining ilgʻor 

gʻoyalarini maktab amaliyotiga maqsadli va manzilli tatbiq etishning uzviylik, tizimlilik 

tamoyillariga asoslangan qator ilmiy izlanishlar olib borilmoqda. Bu jarayonda diagnostik 

monitoringning adolatlilik, oʻlchamlilik, natijadorlik tamoyillari asosida oʻquvchilarda tayanch va 

fanlarga oid kompetensiyalarni rivojlantirishning individuallashtirilgan oʻqitish texnologiyalarini 

ishlab chiqish, PISA, TIMSS, PIRLSS xalqaro baholash dasturlari talablari asosida baholash tizimini 

shakllantirish yuzasidan tadqiqotlar dolzarb ahamiyat kasb etmoqda. 

Ushbu maqsadlarga erishish ta’lim sifati tizimining asosiy maqsadlariga samarali erishish 

imkonini beradigan turli foydalanuvchilar uchun hisoblagichlar tizimini shakllantirish; ta’lim 

muassasalari oʻquvchilarining yakuniy attestatsiyadan oʻtkazish va ta’limning keyingi bosqichiga 

oʻqishga kirish uchun tanlashda ularning ta’lim yutuqlari darajasini baholash; ta’limning turli 

bosqichlarida ta’lim sifatini monitoring qilish tadqiqotlari doirasida ta’lim sifatini baholash kabi 

asosiy vazifalarni hal qilishni ta’minlaydi.  

                               

 
1-rasm. Ta’lim sifatini oshirish nazariyalari va yondashuvlari 

 

 AQSHda “Gaydens” tizimida  ta’lim sifatini oʻlchash xizmati faoliyat yuritadi. “Educational 

Testing Servise” tashkiloti doiralarida mamlakat intellektual salohiyatining holati kuzatib boriladi va 

hokazolar. Ta’lim  sifati muammosi 90-yillarda ta’lim sohasida tavsiya etilgan bir qator yirik xalqaro 

loyihalarda yetakchi loyiha hisoblanadi. “Forse” kasb tayyorgarligi sifati dasturi maqsadi – Yevropa 

Ittifoqi doiralarida uzluksiz kasbiy tayyorgarlik tizimini yaratish hisoblanadi.  Yoshlarning kasb 

ta’limi boʻyicha harakatlanish dasturi hisoblangan “PETRA” ning asosiy maqsadi, yoshlarni hayotga 

va mehnat faoliyatiga tayyorlashning eng samarali yoʻllarini qidirishdir. Texnologik va kasbiy taʼlim 

boʻyicha “UNEBOK” xalqaro  loyihaning maqsadi – texnik va kasb ta’limi sohasi masalalari, ilmiy 

tadqiqotlar sohasida ratsional potensialni mustahkamlash va ma’lumotlar bazasi va axborotlashtirish 

boʻyicha  ilmiy tadqiqotlar masalalarida tajriba almashishdan iborat.  

Hozirgi paytda ta’lim sifatini boshqarish va tizimli yondashuv nuqtai nazaridan andoza sifatida 

koʻpincha Singapur ta’lim tizimi olinadi. 

Singapur ta’lim tizimi tarixiy, institutsional va madaniy ta’sirlarning oʻziga xos uygʻunlashuvi 

natijasidir. Bu omillar zamonaviy xalqaro tadqiqotlarda tizimning samaradorligini baholash va uni 

boshqa mamlakatlarga joriy etish qanchalik mumkinligini aniqlash imkonini beradi. Singapur 

markazlashgan ta’lim tizimini tashkil etdi (garchi boshqa mamlakatlar soʻnggi paytlarda 

markazsizlashtirishga oʻtayotgan boʻlsa-da), boshqa davlat institutlari bilan yaxshi 

integratsiyalashgan tizimni joriy qildi, izchil va yaxshi moliyalashtirilgan jarayonni amaliyotga tatbiq 

etdi. 

Singapur ta’lim tizimi milliy standartlarga asoslangan boʻlib, bu har bir maktab bitiruvchisi 

bajarishi kerak boʻlgan talablarni belgilaydi – oʻquvchining tayyorgarligi yakuniy imtihonlar bilan 

tekshiriladi. Imtihon natijalari oʻquvchilarning keyingi ta’lim yoʻlini belgilaydi. Ushbu tizim 

oʻqituvchilarni oʻquv dasturiga koʻproq e’tibor berishga va bolalarni yakuniy testlarga tayyorlashga 

undaydi. Oʻquv dasturidan soʻng baho lash va yoʻriqnomalarga rioya qilish birinchi oʻringa chiqadi. 

Maktab Yuksaklik Modeli (SEM) Singapur taʼlim tizimining markaziy ilmiy-amaliy modeli 

boʻlib, bu “model maktablarda taʼlim sifatini tizimli taʼminlash (qolav-ertma) va boshqaruv 

samaradorligini oshirishga qaratilgan boʻlib, oʻz-oʻzini baholash (self-assessment) hamda tashqi 

nazoratni oʻz ichiga oladi. Bu model taʼlim sifatini yaxshilash (quality assurance) va maktablarda 

boshqaruvni modernizatsiya qilish (managerialism) uchun muhim boʻlib, boshqa mamlakatlarga ham 

oʻrnak boʻlmoqda. 

SEM ning asosiy xususiyatlari: 

Tizimli yondashuv: taʼlim sifatini taʼminlash uchun aniq tizimli jarayonlarni belgilaydi. 

Ilmiy-amaliy asos: nazariy bilimlarni amaliy qoʻllashga urgʻu beradi. 

Oʻz-oʻzini baholash (Self-assessment): maktablarning oʻz-oʻzini tahlil qilishi va 

kamchiliklarini aniqlashi. 

Tashqi nazorat: sifatni taʼminlash uchun tashqi baholash va nazorat mexanizmlari. 

Markazlashtirilgan markazdan qochish (Centralized decentralization): markaziy boshqaruvdan 

qoida olsa-da, maktablarga maʼlum darajada avtonomiya beradi. 

Asosiy maqsad: taʼlim sifatini doimiy ravishda oshirish va maktablarni samarali boshqarish 

orqali talabalarning yuqori natijalarga erishishini taʼminlash.  

Bu model (SEM) Singapur va Gonkong kabi mamlakatlarda ta’limni ahamiyat kasb etadi”.[1] 

Angliyada maktab samaradorligini “boshqarishning markazlashgan (school effectiveness) 

tizimidan mavjud ulgurmasliklarni har bir maktabda bartaraf etishga intiluvchi maktabni 

takomillashtirishning markazlashtirilmagan (school improvement) tizimiga oʻtishi bilan xususiy 

ta’lim xizmatini taqdim etuvchilar paydo boʻlib, maktab jamoalariga oʻzlarining rivojlantirish 

boʻyicha xizmatlarini taklif qilishmoqda. Toʻgʻri, koʻpincha ular eng qiyin muammolarni tezda hal 

qilishga va’da berishadi va bolalar qanday va nimani oʻrganishlarini oʻylash uchun vaqt 

qoldirmaydilar. Biroq, jamoaviy kasbiy rivojlanish, albatta, maktabni takomillashtirish dasturining 

muvaffaqiyati uchun zaruriy shartdir. Bu haqda Maykl Fullan asarlarida koʻp qayd qilingan”.[2] 

 Angliya tajribasini tahlil qilib, u butun jamoaning kasbiy rivojlanishi maktabning oʻzida 

amalga oshirilsa, individual mashgʻulotlarga qaraganda ancha samaraliroq boʻlishini ta’kidlaydi. 

Angliyada ta’lim sifatini nazorat qilish va baholash davlat va jamoatchilik organlari tomonidan 

amalga oshiriladi. Bunda sifat kafolatining ichki mexanizmi samaradorligini baholash jarayonlarini 

tashkil etishdagi javobgarlik oliy ta’lim sifatini ta’minlash Agentligi – Quality  Assurance Agency 

(QAA) zimmasiga yuklatilgan. Quality Assurance Agency (1997) – nodavlat tashkilot hisoblanib, 

uning asosiy vazifasi sifat ekspertizasini tashkil etish va oʻtkazishdan iborat boʻlib, tashqi ekspertiza 

xulosalariga asoslanib davlat tashkiloti baholash natijalari boʻyicha tegishli qarorlar qabul qiladi .[3] 

Koʻplab tadqiqotchilar “oʻqituvchilar faoliyatini takomillashtirish, oʻzlarining akademik 

koʻrsatkichlarini yaxshilashga intilayotgan maktab jamoalarining diqqat markazida boʻlishi 

kerakligini ta’kidlaydilar”.[4] Ta’limga doir tushunchalar qatorida “nisbatan yaqinda paydo boʻlgan 

va “oʻquv jarayoniga rahbarlik” deb tarjima qilinishi mumkin boʻlgan “instructional leadership” 

atamasi maktab rahbarining asosiy funksiyasini — oʻz maktabida oʻqitish sifatiga hissa qoʻshish 

vazifasini ifodalash uchun kiritilgan. Bir tomondan, ushbu yondashuv oʻquv jarayonini doimiy 

ravishda kuzatib borish va oʻqituvchilarni oʻz mahoratini oshirishga undashni oʻz ichiga oladi, 

ikkinchidan, oʻqituvchi uchun ham, oʻquvchi uchun ham vaqt talab qiladigan barcha majburiyat va 

chalgʻitadigan narsalardan xalos qiladi”[5]. 

 Bunday “vaqt oʻgʻirlash” larga koʻpincha dars paytida boʻlib oʻtadigan maktab ta’tillariga 

tayyorgarlik, direktor yoki bosh oʻqituvchining koʻrsatmalarini bajarish va hatto, oʻquv dasturida 

koʻzda tutilmagan har xil kuzatuv turlari kiradi. Masalan, ma’lumki, 2000-yilda Angliya xalqaro 

PISA testiga zarur namunani taqdim eta olmadi, chunki ba’zi oʻqituvchilar oʻquv darslarini 

oʻquvchilar ushbu testni yozishlari uchun taqdim etishdan bosh tortdilar.  

Yaponiyada ham ta’lim sifatini “baholash va akkreditatsiyalash jarayonlari boshqa rivojlangan 

davlatlar kabi oʻzini-oʻzi koʻrikdan oʻtkazish, tashqi ekspertiza va qaror qabul qilishdan iborat boʻlib, 

ta’lim muassasasining faoliyatini umumiy baholash va alohida ta’lim dasturlarini baholash boʻyicha 

komissiyalar asosida amalga oshiriladi. Umumiy baholash ta’lim muassasasidagi ta’lim sifatini 

boshqarishning zamonaviy metodlari va ichki menejment samaradorligi tahlili asosida 

shakllantiriladi”. 

Yaponiyada “oʻqituvchilarni rivojlantirish tizimi (INSET) ikki toifaga boʻlinadi, biri majburiy, 

ikkinchisi ixtiyoriy. Ixtiyoriy ravishda qoʻshimcha mashgʻulotlar, oʻz navbatida, maktab ichidagi va 

tashqi ta’limga boʻlinadi. Majburiy malaka oshirish odatda har bir prefekturada joylashgan 

oʻqituvchilar malakasini oshirish markazlarida amalga oshiriladi”[6]. 

Xulosa  oʻrnida shuni aytish mumkinki, taʼlim sifatini baholashning xalqaro tajribasi 

oʻrganilganda, samarali baholash tizimlari oʻquvchilar bilim darajasini aniqlash, pedagogik jarayonni 

takomillashtirish va taʼlim siyosatini shakllantirishda muhim ahamiyatga ega ekanligi aniqlandi. 

PISA, TIMSS va boshqa xalqaro dasturlar oʻquvchilarning akademik yutuqlarini solishtirish 

imkonini beradi, shu bilan birga oʻquv jarayonidagi zaifliklarni aniqlashga yordam beradi. 

Shunday qilib, xalqaro tajriba Oʻzbekiston maktablarida taʼlim sifatini baholash tizimini 

rivojlantirish va samaradorligini oshirish uchun asosiy yoʻl xaritasi sifatida xizmat qilishi mumkin. 

